
Faku i t i P e n g u r u s a n dan E k o n o m i 

Tren peningkatan bilangan warga tua dan penurunan golongan muda yang 

berusia kurang dari 14 tahun di Malaysia telah dikesan semenjak tahun 1970-

an lagi. Faktor ini adalah berkaitan dengan kejayaan usaha untuk merancang 

keluarga iaitu menurunkan kadar kelahiran dan juga faktor kesihatan yang 

lebih baik yang meningkatkan jangka hayat penduduk. Apabi la berlaku proses 

penuaan (akibat ramai penduduk yang semakin tua) dan kadar kelahiran bayi 

semakin berkurangan, bennakna banyak isu yang perlu dihadapi oleh institusi-

istitusi ekonomi, sosial , politik dan individu. Menjelang tahun 2020 ledakan 

warga tua akan terjadi di Malaysia dan dijangka meningkat menjadi 3.2 juta 

orang. Sehubungan dengan ini, kualiti hidup warga tua telah menjadi satu topik 

yang penting dalam pembangunan ekonomi negara. 

Objektif utama kajian ini adalah untuk mengkaji kualiti hidup dan masalah yang 

dihadapi oleh warga tua yang bermastautin di pesisir pantai. Manakala objektif 

lain adalah menganal isis kualiti hidup warga tua berdasarkan faktor demografi, 

kesihatan, keaktifan dan tahap kebergantungan warga tua dalam masyarakat. 

Persepsi warga tua terhadap kualiti hidup juga dikaji untuk mengetahui 

pandangan warga tua terhadap kehidupan mereka. Selain itu, pendapatan 

warga tua menjadi ukuran dalam menentukan kualiti hidup warga tua. Objektif 

yang terakhir adalah menganalisis faktor-faktor utama yang dominan dalam 

menentukan kualiti hidup warga tua. 

Kajian ini menggunakan borang soal selidik yang mengandungi 13 bahagian 

yang utama. Untuk mendapatkan maklumat yang lebih terperinci, kaedah 

temubual dan juga kaedah tinjauan juga turut digunakan sebagai bantuan 

kepada penyelidik. Instrumen soal selidik diedarkan kepada 400 orang 

responden dari empat daerah iaitu Besut, Setiu, Dungun dan Kuala 

Terengganu sebagai sampel kajian. Seramai 350 responden atau 87.5 peratus 

telah mengembalikan soal selidik. 

Hasil kajian menunjukkan hanya 8.8 peratus responden menerima pendidikan 

formal. Seramai 42.3 peratus warga tua masih lagi bekerja untuk menyara 

hidup dan berperanan sebagai ketua isirumah. Tambahan pula kualiti hidup 

warga tua yang masih berada di tahap yang rendah adalah sebanyak 63.9 

peratus. Taraf kesihatan dan pendapatan warga tua adalah signifikan dengan 

kebergantungan mereka dalam masyarakat. Selain itu perhubungan 

kekeluargaan adalah signifikan dengan persepsi warga tua dalam 

meneruskan kehidupan seharian. Faktor yang paling dominan dalam 

menentukan kualiti hidup warga tua adalah kesempurnaan hidup. Disamping 

itu sokongan ahli keluarga dan masyarakat juga diperlukan. Kajian ini juga 

mencadangkan agar pihak terlibat terutamanya kerajaan nfienjalankan 

program-program bagi warga tua yang merangkumi aspek-aspek kesihatan, 

pendidikan , ekonomi dan sosial . 

